
   Тĕпчесе чуна илеççĕ

Çак куçсем.

Анчах мĕн тĕпчеççĕ вĕсем?

Ăнланмастăп.

Е мана пĕлсе çитмен вĕсем?

Е вĕсене каласа çитермен

Эпĕ темĕскер?

Е манра хам курманнине

Кураççĕ вĕсем?

Е улшăнса çитмен эпĕ йăлтах?

Тен, хăвна шыратăн манра?

Ху çухалса юлнă ман чунра?



Тĕпчесе чуна илетĕр —

Мĕн ыйтасшăн манран?

Сăмахсăр калаçма юратакан куçсем —

Ачашшăн пăхаççĕ вĕсем.

Çывăха та пымаççĕ,

Инçех те каймаççĕ.

Хĕвел хĕлхемĕн кашни хĕлĕхĕпе

Йăлкăшса калаçаççĕ —

Сăмахпа каласа çитерми

Шухăшсем çинчен,

Ытамра ирĕлсе пĕтейми

Туйăмсем çинчен,

Мĕн пулни çинчен,

Пулманни çинчен,

Ыттисем ăнланманни çинчен.

  